
Snorri Brend 

Felagið hevur í hesum sam­
bandi Sørvágs kommunu 
um stuðul til byggingina 
av húsinum, sum er mett 
at kosta góðar 3,7 milliónir 
krónur. 

Herfyri avgjørdi kommu­
nan so at játta ein stuðul, 
sum svarar til heili 60 pro­
sent av byggikostnaðinum 
við ávísum treytum.

- Onkur heldur helst, at 
bygdaráðið hevur verið í so 
rummiskt at lata so stóran 
part av íløgunum, upplýsir 
borgarstjórin, Sune Jacobsen. 
– Men, um vit ikki gjørdu tað, 

hevði felagið neyvan megnað 
hetta einsamalt.

Hetta sigur hann, tí tey 
í bygdaráðnum eru sann­
førd um, at felagið ikki hevði 
megnað hetta við tí fólka­
grundarlagi sum er í Vágum 
og Norðstreymoy. Raksturin 
av 07 Vestur liggur um 2 
milliónir krónur árliga.

Sagt verður, at felagið 
miðar eftir at víðka um ung­
dómsarbeiðið, eins og stílað 
verður eftir at flyta upp 
aftur í bestu fótbóltsdeildina 
hetta kappingarárið.

snorri@sosialurin.fo

Snorri Brend

Tað eru hjúnini Jóhanna 
og Ólavur Johannessen, 
saman við Magni Hus­
gaard um fara at taka 
sær av hesum kórinum.

- Kórið fer at venja 
bæði sálmar og sangir. 
Hesir verða ílætnir ein 
lættari búna, fyri eisini 
at fáa ungdómin við í 
kórið, upplýsir Jóhanna 
Johannesen fyri Rás2.

Øll sangáhugaði eru 
hjartaliga vælkomin at 
vera við í kórinum. Tey, 
ið ynskja at vera við í 
kórinum, eru vælkomin 
at siga frá hjá Jóhannu 
Johannesen, sum ann­
ars er urguleikari við 
Christianskirkjuna.

Tað áhugaverda í hes­
um sambandi er, at hetta 
er næsta ungdómskórið 
av slíkum slag sum er 
byrjað innanfyri stutta 
tíð í fólkakirkjuni.

Í heyst byrjaði eitt 
ungdómskór eisini í 
Gøtu kirkju. Tey hava 
longu sungið við fleiri 
høvi í kirkjuni og aðra­
staðni við. Kórleiðari her 
er Símun Hammer – og 
er hann bróðir Jóhannu 
Johannesen.

- Fleiri fólk hava vent 
sær til mín, fyri at tosa 
um kórið. So vit vóna, at 
fleiri sangarar verða við, 
nú vit byrja týsdagin at 
venja.

snorri@sosialurin.fo

Eg eri stoltur av 
henni. Men tað 
hevði eg eisini verið, 
um hon ikki sang
(Jens Lisberg, 
pápi Kristel sum 
luttekur í X-Factor)

Sørvág: Í fjør framdi 
kommunan íløgur fyri 
8,6 mió krónur. Flestu 
milliónirnar fóru til 
skúlan í bygdini.

Tvøroyri: Sunnukvøldið 
verður jóla- og sjómansfest í 
missiónshúsinum, har Henrik Old 
fer at hugleiða. Manskór syngur.

Sandur: Seinnapartin 
í gjár fór línuskipið 
Sandhavið á sín fyrsta 
túr í nýggja árinum.

Tvøroyri:  Í næstum fer 
songkvinnan Guðrun Sólja 
Jacobsen at skipa fyri skeiðnum 
“Komplet Sangteknik”. 
Tiltakið varir 3,5 tíma.

Hóast tað ikki bragdaði so væl 
hjá besta fótbóltsfelagnum í 
FM-kappingini í fjør, hava tey í 
ítróttarfelagnum 07 Vestur ikki 
mist pippið. Tey ætla at byggja nýtt 
felagshús á Dungasandi í Sørvági

kring landið

Nýtt kór 
byrjar í 
Klaksvík
Týskvøldið í næstu viku 
byrjar eitt nýtt kirkju- og 
ungdómskór í Christians
kirkjuni í Klaksvík

07 góðan 
stuðul frá 
bygda­
ráðnum

07 Vestur hevur kapp­
ingarárið 2012 gjørt avtalu 
við Piotr Krakowski um at 
venja liðið – og vónandi 
gera sítt til, at teir aftur 
sleppa at spæla sunnu­
dagsfótbólt í Vágum.

Av heimasíðuni hjá 
felagnum verður millum 
annað sagt soleiðis:

Í 2008 gjørdist Piotr 
fyrsti venjarin hjá ný­
stovnaða 07 Vestur. Og 
longu fyrsta árið í nýggja 
felagnum, eydnaðist at 
vinna næstbestu deildina 
og sætið í fremstu. 

Men eins væl og tað 
gekk fyrsta árið, eins illa 
gekk tað árið eftir, tá 07 
Vestur og Piotr fluttu 
niðuraftur í 1. deild. 
Tá endaði samstarvið 
eisini. Men eftir tvey ár á 
Sandoynni, heldur yrkis­
leiðin hjá fryntliga pól­
lendinginum, nú fram í 
Vágum, hjá 07 Vestur. 

Fyribils er talan um 
sáttmála fyri kappingar­
árið 2012, men hvør veit 
hvat ið framtíðin fer at 
bjóða?

Við Piotr á odda

NÝTT HÚS OG VENJARA
07 Vestur ætlar at byggja nýtt felagshús, samstundis sum 

boðað er frá, at ein gamal kenningur skal venja besta liðið hjá 
felagnum – Piotr Krakowski. Ætlanin er at flyta upp aftur í 

Vodafonedeildina í heyst
Mynd: Álvur Haraldsen


